Nafarroako Parlamentuko Mahaiak, 2016ko azaroaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Rubén Velasco Fraile jaunak aurkeztutako gaurkotasun handiko galdera, El Culebrete hondakinen tratamendurako zentroan hondakinak hartzeko Erriberako Mankomunitatearen eta Gipuzkoako Hondakinen Kontsortzioaren arteko aurreakordioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko azaroaren 21ean

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Rubén Velasco Fraile jaunak, Legebiltzarreko Erregelamenduan xedatuarekin bat, galdera hau aurkezten du, hurrengo Osoko Bilkuran Landa Garapeneko, Ingurumeneko eta Toki Administrazioko kontseilariak ahoz erantzun dezan.

Erriberako Mankomunitateak eta Gipuzkoako Hondakinen Kontsortzioak aurreakordioa lortu dute Erriberako Mankomunitateak EAEren 75.000 tona hiri hondakin solido jaso ditzan urtero, hondakinak tratatzeko “El Culebrete” zentroan. Aurreakordio hori dela-eta Foru Erkidegoko zenbait hedabidetan orain dela egun batzuk argitaratutako informazioari dagokionez:

Nafarroako Gobernuak zer informazio dauka horri buruz? Zer balorazio egiten du aurreakordio horri buruz? Nola jaso liteke hori orain prestatzen ari den Hondakinei buruzko Planean?

Iruñean, 2016ko azaroaren 15ean

Foru parlamentaria: Rubén Velasco Fraile

